
foodshare six-month report FORM COMPLETION instructions


Raws li yog FoodShare ib tus tswv cuab, koj yuav tsum qhia rau peb paub txog koj tsev neeg tam sim no uas yog muab FoodShare Daim Foos Qhia Paub Rau Lub Hlis los ua kom tiav thiab muab xa mus rau peb.
Koj muaj ob txoj kev xaiv los mus xa koj daim foos:
1. Qhia koj cov lus teb online siv koj tus MyACCESS account:
· Mus rau ntawm access.wi.gov.
· Nkag kom tau mus rau hauv koj tus as-khauj.
· Nias rau ntawm “Six-Month Report” hauv qab ntawm qhov sau tias Alerts.
· Ua raws nraim cov lus qhia kom ua (on-screen instructions).
Lus nco cia: Yog koj tsis muaj ib tus MyACCESS account, koj mus tau rau hauv access.wi.gov thiab ua kom tau ib tus rau koj.
2. Ua kom tiav daim foos (paper form) uas muab tuaj ntawm no uas yog siv cov lus qhia nyob ntawm cov phab ntawv tom ntej no. Siv lub hnab ntawv uas muab tuaj ntawm no los xa daim foos thiab lwm cov ntawv pov thawj mus rau lub chaw khiav hauj lwm uas muab teev rau ntawm daim foos.
Yog koj xav tau kev pab ua kom tiav FoodShare Daim Foos Qhia Paub Rau Lub Hlis, hu rau lub chaw khiav hauj lwm rau koj uas muaj qhov chaw hu tau nyob saum toj kawg ntawm phab ntawv no.
Tej zaum koj yuav tau muab ntawv pov thawj rau ib cov lus uas koj teb. Mus saib cov lus qhia nyob ntawm txhua nqes lus (section) tom ntej no kom tau cov npe ua piv txwv ntawm cov ntaub ntawv pov thawj uas koj yuav tau muab. Lub chaw khiav hauj lwm rau koj yuav hu rau koj paub yog hais tias koj yuav tau muab yam ntawv pov thawj twg ntxiv rau lawv.
Cov Lus Qhia Ua Kom Tiav FoodShare Daim Foos Qhia Paub Rau Lub Hlis
Siv ib tus cwj mem xiav los yog dub los sau koj cov lus teb kom pom zoo. Siv ib nplooj ntawv los sau ntxiv yog xav tau chaw ntxiv los teb cov lus nug. Tej lus los yog ntaub ntawv qhia txog tus kheej yuav muab ceev cia tsis pub leej twg paub thiab tsuas muab siv rau kev tswj hwm FoodShare cov nyiaj pab.
	NQE LUS 1 – QHIA TXOG THEM NQI CHAW NYOB/VAJ TSE


Chaw Nyob: Qhov chaw nyob uas tam sim no muab siv rau koj tsev neeg muab ntaus cia rau hauv ntaub ntawv ua ntej lawm. Yog koj tsiv mus rau qhov chaw tshiab lawm, kos rau qhov “Tau Tsiv” thiab teb kom tiav cov lus nyob hauv Nqe Lus (Section) 1. Yog hais tias qhov chaw nyob yog lawm, kos rau qhov “Tsis Tau Tsiv” ces mus rau ntawm Nqe Lus 2 – Tsev Neeg Cov Tswv Cuab. Yog koj tsis muaj tsev nyob (homeless), sau tias “Tsis Muaj Tsev Nyob” (Homeless) rau ntawm qhov chaw uas muab rau koj sau.
Xov Tooj: Sau koj tus (cov) xov tooj tus naj npawb. Yog koj tsis muaj xov tooj, sau ib tus naj npawb uas yuav hu tau rau koj yog tias muaj ib tus.
E-mail (Nyob ntawm yeem muab): Sau koj qhov chaw nyob e-mail yog koj xav muab ntau txoj kev xaiv rau koj qhov chaw khiav hauj lwm muab kev pab kom hu tau rau koj.
Xauj Tsev: Yog koj them nyiaj xauj tsev apartment los yog thooj av (tus nqi xoj siv qhov av txawb koj lub mobile home), sau tus nqi uas koj them txhua hli. Yog koj nyob hauv ib lub tsev uas luag pab them tus nqi, xws li Section 8 los yog public housing, sau tus nqi uas koj yuav tsum tau them txhua hli.
Fais Fab/Roj/Dej Taws: Yog koj muaj cov nqi them, xws li fais fab, roj, xov tooj, dej los yog tshem cov khoom qias tawm, kos rau lub voj voos rau cov fais fab/roj/dej taws uas koj them txhua lub hlis. Kos “Yog” los yog “Tsis yog” seb yog tias yam ntawd muab siv rau cua sov.
Nyiaj txais yuav tsev: Yog koj muaj cov nyiaj txais yuav tsev uas koj them, sau tus nqi uas koj them txhua hli.
Se Khoom Ntiag Tug: Yog koj tsis them cov se khoom ntiag tugua ke nrog qhov nyiaj txais yuav tsev, sau tus nqi uas koj them txhua hli.
Ntawv Tuav Pov Hwm Tsev: Yog koj tsis them daim ntawv tuav pov hwm tsev ua ke nrog qhov nyiaj txais yuav tsev, sau tus nqi uas koj them txhua hli.
Tej zaum koj yuav tau muab ntawv pov thawj rau ib cov lus uas koj teb. Ib cov piv txwv ntawv pov thawj uas koj yuav tau muab yog: koj daim ntawv cog lus xoj tsev (lease), ntaub ntawv txais nyiaj yuav tsev, ntawv them se los yog ntawv pov hwm tsev tsab cai (policy).
	NQE LUS 2 – TSEV NEEG COV TSWV CUAB


Pev xav paub cov neeg uas tam sim no nrog koj nyob. Cov npe uas muab ntaus ua ntej rau ntawm no yog cov npe uas peb muaj tam sim no nyob hauv peb cov ntaub ntawv rau koj tsev neeg. Kos rau qhov “Tseem Nyob” tom qab txhua tus neeg lub npe uas tseem nyob nrog koj. Koj rau qhov “Tsis Nyob” tom qab txhua tus neeg uas tsis nyob nrog koj lawm. 
Yog muaj cov neeg tshiab hauv koj tsev neeg, sau lawv cov npe rau ntawm qhov chaw kom sau. Siv ib nplooj ntawv ntxiv yog qhov chaw tsis txaus sau.
Qhov qhia txog tus Social Security Naj Npawb thiab kev ua xam xaj Mis Kas (U.S. citizenship) thiab qhia yog nyob ntawm siab yeem; li cas los xij, yog hais tias tsis qhia qhov no, yuav tsis muab FoodShare cov nyiaj muas noj rau koj. Qhov kom muab tus Social Security Naj Npawb ntawm txhua tus tswv cuab hauv tsev neeg yog tau lus tso cai los ntawm tsab cai Food Stamp Act of 1977, raws li tau muab kho tshiab, 7 U.S.C. 2011-2036. Cov Social Security Naj Npawb, thiab lwm yam uas kom muab, yuav muab siv mus tshawb nrog Internal Revenue Service, Social Security Administration, Unemployment Insurance Division, thiab Department of Transportation. Cov Social Security Naj Npawb kuj yuav muab siv mus txheeb kom paub cov tswv cuab hauv tsev neeg xwv kom ib tus neeg tsis txhob tau txais ntau qhov kev pab thiab kom ntseeg tau tias tsev neeg yeej ua raws cai tiag.
	NQE LUS 3 – THEM NYIAJ YUG ME NYUAM


Yog muaj leej twg hauv koj tsev neeg muaj qhov pauv rau ntawm qhov kws txiav txim plaub ntug kom them nyiaj pab yug me nyuam rau ib tus uas tsis nyob hauv koj tsev, kos rau qhov tias “Yog” thiab teb mus ntxiv kom tiav Nqe Lus 3.  Yog tsis muaj ib leej twg hauv koj tsev neeg muaj qhov pauv rau ntawm qhov kws txiav txim plaub ntug kom them nyiaj pab yug me nyuam rau ib tus uas tsis nyob hauv koj tsev, kos rau qhov tias “Tsis Yog” thiab mus rau Nqe Lus 4 – Nyiaj Tau Ntawm Hauj Lwm Los. 
Qhov Nyiaj Kom Them: Sau qhov nyiaj kom them yug me nyuam rau.
Hnub Tau Pib Qhov Pauv: Sau hnub uas pauv qhov nyiaj kom them yug me nyuam uas tau pib los mus.
Them tuab npaum cas?: Kos rau ntawm lub npv (box) qhia kom paub seb yuav kom them tuab npaum cas.
Hnub Uas Kws Txiav Txim Plaub Ntug Ntawm Lwm Lub Xeev Kom Them Nyiaj: Sau hnub uas kws txiav txim plaub ntug ntawm lwm lub xeev kom them nyiaj.
Tej zaum koj yuav tau muab ntawv pov thawj rau ib cov lus uas koj teb. Ib cov piv txwv ntawv pov thawj uas koj muab tau yog daim ntawv kws txiav txim plaub ntug ua tawm kom them los yog tej ntaub ntawv them khaws cia los ntawm lwm lub xeev.
Lus nco cia: Koj tsis tas muab ntawv pov thawj rau ntawm cov nyiaj them yug me nyuam uas yog Wisconsin ib tus kws txiav txim plaub ntug kom them.
	NQE LUS 4 – NYIAJ TAU LOS NTAWM HAUJ LWM


A. Nyiaj Ua Hauj Lwm
Cov nyiaj tau los ntawm hauj lwm uas peb muaj tam sim no nyob hauv peb cov ntaub ntawv rau koj tsev neeg tau muab ntaus ua ntej rau ntawm no.
Kos rau qhov tias “Muaj” yog muaj ib qhov pauv rau ntawm cov nyiaj tau los uas tau muab ntaus ua ntej rau ntawm no. Ib cov piv txwv ntawm qhov kev pauv yog yog pauv qhov them raws xuaj moos (hourly rate), pauv tus naj npawb ntawm cov xuaj moos ua hauj lwm ntau dua los yog tsawg dua lawm, poob txoj hauj lwm, pi bib txoj hauj lwm tshiab, los yog pauv mus ua puv sij hawm (full-time) los yog ua ib nrab sij hawm (part-time). Yog muaj leej twg tau tawm txoj hauj lwm, sau hnub kawg uas ua hauj lwm rau. Yog koj kos “Muaj” rau ib lub npov (boxes) twg, mus rau Ntu B – Qhia Cov Nyiaj Tau Los.
Kos rau qhov tias “Tsis Muaj” yog tsis muaj pauv dab tsi nyob rau ntawm cov lus uas muab ntaus ua ntej ntawd. Yog koj kos tias “Tsis Muaj” rau tas nrho cov npov (boxes) thiab tas nrho cov hauj lwm ntawm txhua tus neeg hauv koj tsev neeg uas muab teev ntawm no, mus rau Ntu C – Kev Ua Hauj Lwm Rau Tus Kheej.
Yog leej twg hauvkoj tsev neeg muaj ib txoj hauj lwm uas tsis tau muab teev rau ntawm no, mus rau Ntu B – Qhia Cov Nyiaj Tau Los.
B. Qhia Cov Nyiaj Tau Los
Yog koj kos rau qhov tias “Muaj” rau Ntu A los yog koj xav qhia ib txoj hauj lwm tshiab uas tsis tau muab teev rau ntawd, muab nqe lus no teb kom tiav. Vim tsis muaj chaw txaus, daim foos tsuas teev qhov nyiaj them thiab cov sij hawm ua hauj lwm (hours) rau 5 tus tswv hauj lwm xwb.
Sau lub npe ntawm tus neeg nrog txoj hauj lwm thiab tus tswv hauj lwm lub npe. Kos rau lub npov (box) seb them nyiaj rau ib tus neeg npaum cas zaus. Sau them ib xuaj moos pes tsawg thiab hnub uas txoj hauj lwm pib.
Tej zaum koj yuav tau muab ntawv pov thawj rau ib cov lus uas koj teb. Ib cov piv txwv ntawv pov thawj rau qhov nyiaj them uas koj muab tau yog:
· Tas nrho cov tw tshev tau lub hlis tas los.
· Ib daim ntawv muaj npe kos rau los ntawm tus tswv hauj lwm uas muaj cov nyiaj them tas nrho (gross earnings) (nyiaj tau los ua ntej rho se tawm los yog cov muab txiav tawm mus them rau lwm yam) thiab cov hnub them nyiaj rau lub hlis tas los no. Daim ntawv yuav tsumteev seb yuav them ib teev pes tsawg thiab cov sij hawm (hours) yuav muaj ua hauj lwm lub hlis tom ntej seb yuav yog pes tsawg.
C. Ua Hauj Lwm Rau Tus Kheej
Kev ua hauj lwm rau tus kheej cov ntaub ntawv uas peb muaj khaws cia tam sim no rau koj tsev neeg tau muab ntaus ua ntej rau ntawm no. Qhov nyiaj tau los muab suav rau koj es muab tso rau ntawd yog qhov muab xam tias ib hlis no yog tau npaum cas rau koj tsev neeg tom qab muab tej kev siv rau qhov lag luam lov tawm lawm. Yog tias qhov no tsis yog, piav kom meej qhov pauv rau ntawm qhov chaw uas muab rau koj piav tej lus koj muaj.
Ib cov piv txwv rau cov kev pauv rau qhov ua hauj lwm rau tus kheej yog:
· Tus neeg ua hauj lwm rau tus kheej muaj mob los yog raug mob thiab ua tsis taus hauj lwm mus ntev li 1 lub hlis los yog ntev dua.
· Ib tus neeg ua liaj ua teb cov qoob loo tsis zoo vim huab cua phem los yog lwm yam, thiab yuav tsis tau nyiaj rau tej qoob loo tsis zoo ntawd.
· Cov kev siv nyiaj ntsig txog qhov lag luam nce siab dua qub tiam sis cov nyiaj tau los ho tsis nce li.
Yog leej twg hauv koj tsev neeg muaj cov nyiaj tau los rau ib txoj hauj lwm ua rau nws tus kheej uas tsis tau muab teev rau ntawm no, sau tus neeg ntawd lub npe rau, hom lag luam ua rau nws tus kheej yog ua dab tsi, qhov nyiaj tau los los yog kab hais tias yuav tau yog ib hlis tau npaum cas thiab qhia hnub uas qhov hauj lwm rau tus kheej pib seb yog thaum twg. 
Tej zaum koj yuav tau muab ntawv pov thawj rau ib cov lus uas koj teb. Ib cov piv txwv ntawv pov thawj rau qhov hauj lwm ua rau tus kheej yog cov ntaub ntawv ua se thiab cov ntaub ntawv khaws kev siv nyiaj thiab tau nyiaj los.
	NQE LUS 5 – LWM YAM NYIAJ TAU LOS


A. Puas muaj ib qho kev pauv ntawm lwm yam nyiaj tau los?
Lwm yam nyiaj tau los cov ntaub ntawv uas tam sim no peb muaj khaws cia rau koj tsev neeg tau muab ntau ua ntej rau ntawm no. Koj yuav tsum qhia peb paub yog thaum muaj pauv ntau tshaj $50 ntawm lwm yam nyiaj uas koj tau los. Ib cov piv txwv ntawm lwm yam nyiaj tau los yog cov nyiaj them yug me nyuam (child support), nyiaj poob kam (unemployment insurance), nyiaj raug mob tom hauj lwm (worker’s compensation), nyiaj qub tub rog, nyiaj social security, los yog cov nyiaj them rau niam qhuav txiv qhuav (Foster Care).
Yog hais tias lwm yam nyiaj tau los muaj pauv ntau tshaj $50, kos tias “Yog” thiab mus rau ntawm Ntu B – Qhia Paub Lwm Yam Nyiaj Tau Los.
Yog tsis muaj dab tsi pauv rau ntawm lwm yam nyiaj tau los, kos tias “Tsis Yog”. Yog koj kos tias “Tsis Yog” thiab tas nrho lwm yam nyiaj tau los rau txhua tus neeg hauv koj tsev neeg tau muab teev rau ntawm no, mus rau Nqe Lus 6 – Kos Npe.
Yog muaj neeg hauv koj tsev neeg muaj lwm yam nyiaj tau los uas tsis tau muab teev rau ntawm no, mus rau Ntu B – Qhia Paub Lwm Yam Nyiaj Tau Los.
B. Qhia Paub Lwm Yam Nyiaj Tau Los
Yog koj tau kos tias “Yog” rau Ntu A - Puas muaj ib qho kev pauv ntawm lwm yam nyiaj tau los? los yog koj xav qhia paub lwm yam nyiaj tau los uas tsis tau muab teev rau ntawm no, ua kom tiav nqe lus (section) no. 
Sau tus neeg lub npe, qhov chaw tau nyiaj los, thiab seb tau npaum li cas txhua hli. 
Tej zaum koj yuav tau muab ntawv pov thawj rau ib cov lus uas koj teb. Ib cov piv txwv ntawv pov thawj uas koj muab tau rau qhov no yog ib daim ntawv muab nyiaj, ib daim ntawv muab nyiaj so tsis ua hauj lwm (pension), los yog ib daim qauv luam ntawm daim tshev (check stub) tas los no.
Thov nco cia: Yog koj tsis qhia paub tias koj tsev neeg cov nyiaj tau los txhua hli tau tsawg dua qub lawm los yog poob ib qhov nyiaj twg tsis tau lawm, koj yuav tsis tau ib qho nyiaj muas noj FoodShare ntau ntxiv.
	NQE LUS 6 – KOS NPE


Kos Npe: Rov xyuas txhua yam uas koj muab qhia rau hauv no thiab kos npe rau thiab teev hnub kos npe rau ntawm daim foos.
Muab daim foos xa rov qab mus rau qhov chaw khiav hauj lwm muab kev pab uas teev lub npe rau ntawm daim foos. Tau muab ib lub hnab ntawv tuaj rau koj kom yooj yim rau koj.
Txheeb Xyuas (Checklist):
· Xyuas kom meej tias koj tau teb tas nrho cov lus nug lawm.
· Nco ntsoov kos npe rau daim foos.
· Nco ntsoov xa cov ntawv pov thawj rau cov lus uas koj tau teb. Piv txwv, yog qhia txog cov nyiaj them los ntawm txoj hauv Nqe Lus 4 – Ntu Bhauj lwm, muab cov tw tshev (check stubs) rau cov nyiaj tau los ntawm hauj lwm 30 hnub dhau los no, ib daim ntawv qhia tias tau cov nyiaj, los yog ib daim ntawv los ntawm koj tus tswv hauj lwm.
· Xyuas zoo kom koj ntsia pom qhov chaw khiav hauj lwm muab kev pab (agency) qhov chaw nyob ntawm lub hnab ntawv uas muab tuaj rau koj ntim ntawv rau hauv.
	 USDA COV LUS TSIS PUB CAIS TSIS RAWS CAI (NONDISCRIMINATION)


Raws li tsoom fwv teb chaws tsab cai lij choj hais txog neeg txoj cai thiab U.S. Department of Agriculture (USDA) cov cai tswj thiab cov cai qhia ua hauj lwm hais txog neeg txoj cai, lub USDA, nws cov Koom Txoos Khiav Hauj Lwm, cov chaw ua hauj lwm, thiab cov neeg ua hauj lwm, thiab cov tuam tsev ua hauj lwm uas koom rau hauv los yog tswj fwm USDA cov kev pab cuam raug txwv kom tsis pub muaj kev cai neeg tsis raws cai los ntawm haiv neeg, tsos nqaij daim tawv, keeb kwm teb chaws uas yug los, poj niam/txiv neej, muaj mob xiam oob qhab, hnub nyoog, los yog ua phem los yog ua pauj rau ntawm qhov uas tau tawm lus tsis txaus siab txog neeg txoj cai yav dhau los hauv ib qho kev pab cuam uas tswj los yog tau nyiaj pab los ntawm USDA.
Cov neeg muaj mob xaim oob qhab uas nws thov kom muaj lwm cov hau kev los mus pab txoj kev sib cev lus kom paub txog qhov kev pab cuam (piv txwv li, muab cov ntawv pauv kom siv tes kov ces paub tias yog txhais li cas (Braille), ntaus tus ntawv kom loj, muab cov lus kaw cia tau mloog, Meskas Kev Piav Tes Txhais Lus (American Sign Language), thiab lwm yam), yuav tsum hu rau lub Koom Txoos Khiav Hauj Lwm (Lub Xeev los yog hauv zos) nyob ntawm qhov chaw uas lawv ua ntawv thov kev pab.  Cov tib neeg uas lag ntseg, hnov lus tsis zoo, los yog muaj teeb meem hais lus tsis tau yuav hu tau rau USDA ntawm Federal Relay Service ntawm (800) 877-8339.  Ib qho ntxiv, kev xav paub txog kev pab cuam kuj yuav muaj pab ua lwm hom lus uas tsis yog lus Askiv.
Yog hais tias xav sau ib daim ntawv tsis txaus siab txog qhov kev pab cuam, ua kom tiav daim USDA Program Discrimination Complaint Form, (AD-3027) uas nrhiav tau hauv online ntawm: http://www.ascr.usda.gov/complaint_filing_cust.html, thiab nyob rau ntawm USDA ib qhov chaw ua hauj lwm twg, los yog sau ib tsab ntawv xa mus rau USDA thiab muab tas nrho cov lus kom muab hauv daim foos tso rau hauv tsab ntawv. Yog yuav thov ib daim qauv luam ntawm daim foos tsis txaus siab, hu rau (866) 632-9992. Xa koj daim foos uas muab ua tiav txhij txhua los yog tsab ntawv mus rau USDA uas yog:
(1)	xa hauv tsev xa ntawv mus (mail):
U.S. Department of Agriculture
Office of the Assistant Secretary for Civil Rights
1400 Independence Avenue, SW
Washington, D.C. 20250-9410;
(2)	fax: (202) 690-7442; los yog
(3)	email: program.intake@usda.gov.
Lub tuam tsev ua hauj lwm no yog ib qhov chaw muab kev pab cuam uas muab vaj huam sib luag rau sawv daws.
